
ஶ்ரீமத்³ராதா⁴ஷ்டகம் 2

நிகுஞ்ஜே மஞ்ஜூஷத்³விவித⁴ம்ரு’து³புஷ்பைகநிசயை:
ஸமாகீர்ணம் தா³ந்தம் ஸுமணிஜடிதம் கேலிஶயநம் ।
ஹ்ரு’தி³ ப்ராது³ர்பூ⁴தோத்³ப⁴டவிரஹபா⁴வை:ஸபதி³ யத்
கரே க்ரு’த்வா பத்ரவ்யஜநமுபவிஶந்தீம் ஹ்ரு’தி³ ப⁴ஜே ॥ 1॥
விதி³த்வா கோ³பீஶம் ஶ்ரமவிஹிதநித்³ரம் ஹ்ரு’தி³ பி⁴யா
ரணத்காரைர்பூ⁴யாந்ந க²லு க³தநித்³ர: பரமிதி ।
த்³விதீயேந ஸ்தப்³தா⁴சலநசபலம் கங்கணசயம்
விதந்வந்தீம் மந்த³ம் வ்யஜநமத² ராதா⁴ம் ஹ்ரு’தி³ ப⁴ஜே ॥ 2॥
விதா⁴யாச்சை:² புஷ்பைர்விவித⁴ரசநாம் சாரும்ரு’து³லாம்
பத³ப்ராந்தாலம்பா³ம் ஸ்வகரகமலாப்⁴யாம் புநரஸௌ ।
ஸ்தி²தம் ஸ்வப்ராணாநாம் ப்ரியதமமநந்யம் நிஜபுரோ-
ऽவக³த்யாதந்வந்தீமுரஸி வநமாலாம் ஹ்ரு’தி³ ப⁴ஜே ॥ 3॥
புரா ராஸாரம்பே⁴ ஶரத³மலராத்ரிஷ்வபி ஹரி-
ப்ரபா⁴வாத்³யுல்லீட⁴ஸ்மரணக்ரு’தசிந்தாஶதயுதாம் ।
ஹ்ரு’தி³ ப்ராது³ர்பூ⁴தம் ப³ஹிரபி ஸமுத்³வீக்ஷிதுமிவ
ஸ்வதோ வாரம் வாரம் விகஸிதத்³ரு’க³ப்³ஜாம் ஹ்ரு’தி³ ப⁴ஜே ॥ 4॥
விசிந்வந்தீம் நாத²ம் நிரதிஶயலீலாக்ரு’திரதம்
ப்ரபஶ்யந்தீம் சிஹ்நம் சரணயுக³ஸம்பூ⁴தமதுலம் ।
ப்ரகுர்வந்தீம் மூர்த⁴ந்யஹஹ பத³ரேணூத்கரமபி
ப்ரியாம் கோ³பீஶஸ்ய ப்ரணதநிஜநாதா²ம் ஹ்ரு’தி³ ப⁴ஜே ॥ 5॥
நிஜப்ராணாதீ⁴ஶப்ரஸப⁴மிலநாநந்த³விகஸ-

த்ஸமஸ்தாங்க³ப்ரேமோத்³க³தமதநுரோமாவலிமபி ।
ஸ்பு²ரத்ஸீத்காராந்த:ஸ்தி²தஸப⁴யபா⁴வைகநயநாம்
புந: பஶ்சாத்தப்தாமதுலரஸபாத்ரம் ஹ்ரு’தி³ ப⁴ஜே ॥ 6॥

லஸத்³கோ³பீநாதா²நநகமலஸம்யோஜிதமுகா²ம்
முகா²ம்போ⁴தி⁴ப்ராது³ர்ப⁴வத³ம்ரு’தபாநைகசதுராம் ।
பரீரம்ப⁴ப்ராப்தப்ரியதமஶரீரைக்யரஸிகாம்
த்ரு’தீயார்த²ப்ராப்திப்ரகடஹரிஸித்³தி⁴ம் ஹ்ரு’தி³ ப⁴ஜே ॥ 7॥
ந மே வாஞ்ச்²யோ மோக்ஷ:ஶ்ருதிஷு சதுராத்மா நிக³தி³தோ
ந ஶாஸ்த்ரீயா ப⁴க்திர்ந புநரபி விஜ்ஞாநமபி மே ।
கதா³சிந்மாம் ஸ்வாமிந்யஹஹ மயி தா³ஸே க்ரு’பயது
ஸ்வத:ஸ்வாசார்யாணாம் சரணஶரணே தீ³நகருணா ॥ 8॥
இதி ஶ்ரீமத்³ராதா⁴ஷ்டகம் ஸம்பூர்ணம் ।

